
MERKATARITZAKO BULEGO TEKNIKOA - HITZARMENA

ELKARTU DIRA
Alde batetik, Xabier Txurruka Ferndndez jauna, Zarauzko Udaleko alkate gisa

Eta bestetik, Asuncion Fernandez-Campinun Gallego andrea, MURKIL Zarauzko
Dendarien Elkartearen lehendakaria, elkarteburu gisa (aurrerantzean, MURKIL).

Biek behar adinako legezko gaitasuna eta ordezkaritza onartu diote elkarri,
esparru-akordio hau formalizatzeko.

HITZARMENAREN XEDEA:

2023ko irailaren 5an, Turismo, Merkataritza eta Kontsumo sailburuaren 2023ko
abuztuaren 29ko Agindua argitaratu zen, Euskal Herriko Agintaritzaren
Aldizkarian. Agindu horren bidez, Merkataritzako Bulego Teknikoen
funtzionamendurako 2023ko eta 2024ko ekitaldietarako laguntza-programa
arautzen eta iragartzen duena (MBT 2023-2024)

Aipatutako Aginduak ondorengo xedea du:
“1. Artikulua. - Xedea.

Agindu honen xedea honako hau da: Merkataritzako Bulego Teknikoen
funtzionamendua sustatzeko dirulaguntzak ematea 2023. eta 2024. urteetarako. Bulego
horien bidez, langile kualifikatuek laguntza-zerbitzua emango diete, doan, merkataritzako
banaketaren sektore osoari eta sektoreko erakundeei, generoaren, jasagarritusanaren eta
eraldaketa digitalaren ikuspegia kontuan izanda”

Ondorioz, hitzarmen honen xedea Zarauzko merkataritzako bulego
teknikoari eustea da. Bulego hori duela 20 urte baino gehiagotik dago udal-
bulegoetan, eta MURKIL dendarien elkarteak kontratatutako teknikari bat du.
Horrela, MURKIL eta Zarauzko Udala talde-lanearekin jarrai dezakegu, helburu
bakar eta berarekin: herriko merkataritzaren alde lan egiten jarraitzea.

Hitzarmen honek ondorengo atalak ditu:

L ADIERAZPENA
IL HELBURUAK
IIL. EKINTZAK

I. ADIERAZPENA:

LEHENA: Zarauzko merkataritza sektorearen deskribapena

Zarauzko merkataritzaren ezaugarri nagusia bere atomizazioa da. Gainera
establezimendu gehienak txikizkako denda tradizionalak dira, batzuk
alokatutakoak eta beste batzuk jabetzakoak.

EUSTATek argitaratutako merkataritza- eta biztanle-erroldako azken datuen
arabera, Euskal Autonomia Erkidegoan 10,77 dendatakoa da merkataritza-
dentsitatea 1.000 biztanleko. Gainera, datu horien arabera, Zarautzek ezaugarri
horietako 290 denda ditu eta guztira 23.055 biztanle. Horrek esan nahi du gure
herriaren dentsitatea 12,58 dendatakoa dela 1.000 pertsonako. Beraz, gure herriak
Autonomia Erkidegoko batez bestekoa baino ekipamendu maila altuagoa du.

Zarautzek une honetan, nagusiki, 3 merkataritza-gune kontzentratu eta
sakabanatu bat dauzka. Hiru merkataritza-gune kontzentratuak hauek dira:
batetik, Alde Zaharrekoa (bertan dago Udal Merkatua eta gutxi gorabehera
eskaintza komertzial osoaren % 65a); bestetik, Azken Portu (Maxi gunea barne, %
31rekin); eta azkenik, San Pelaio gunea % 4rekin.

BIGARRENA: Zarauzko merkataritzaren eta eskariaren azterketa (2019-2020)

Zarauzko merkataritzaren eta eskariaren 2019-2020ko azterketako datuen
arabera, zarauztarren gastu komertzialaren % 20 gutxi gorabehera herritik kanpo
egiten da. Sektoreka, esan dezakegu, udalerritik kanpo egiten dela “pertsonaren
ekipamenduari” dagokion gastuaren % 44, eta osasuneko, elektronikako,
kiroletako eta bidaietako produktu/zerbitzuen % 30. Aldiz, elikagai freskoen
sektoreko gastuaren % 94 Zarautzen bertan egiten da, baita gainerako
" elikagaietan, drogerian, lurringintzan eta tabakoan egindako gastuaren % 91 ere.

Era berean, uste dugu Zarautzen egiten den gastuaren % 7 udalerritik
kanpoko jendeak egiten duela, bereziki Urola Kostako beste herrietako jendeak.

HIRUGARRENA: Turismoaren eragin positiboa merkataritzan

Zarauzko merkataritzan eragin zuzena du uda garaiak eta horrek dakarren
turismoak, nahiz eta merkataritzako diru-sarrera nagusienak zarauztarrengandik
etorri.

LAUGARRENA: Udal Merkatuaren garrantzia

Udal Merkatuak —duela gutxi eraberritua—, aukera paregabea eskaintzen
dio bai udalerriari orokorrean bai inguru horretako merkataritzari bereziki,
sinergiak sortzeko eta jendea erakartzeko.

BOSGARRENA: MURKILen parte-hartzea

Dendarien Elkarteak udal jardueretan parte hartzen du (Euskara
Batzordean...), eta, gainera, Zarauzko Udal Plangintzako Aholku Batzordeko
kide da.

SEIGARRENA: Merkataritza osasun-krisiaren ostean, eta Ukraniaren
inbasioaren eta ziurgabetasun ekonomiko orokorraren aurrean

Osasun-krisiaren ostean eta Ukraniaren inbasioaren eta ziurgabetasun
ekonomiko orokorraren aurrean, merkataritzako sektoreen gehiengoa eskariaren
murrizketak sortutako zailtasun egoeran dago, baina, aldi berean, frogatuta
geratu da nolako garrantzia duen gertuko merkataritzak.

ZAZPIGARRENA: Elkarlanean aritzeko konpromiso leiala

Hitzarmen hau sinatuta, bi aldeek berariaz jaso nahi dute estrategia-lerro
batzuk zehaztu nahi dituztela herriko denda txikiei laguntzeko.

ZORTZIGARRENA: Euskara balio erantsi gisa

Herritarron eguneroko Dbizitzan duen garrantzia kontuan hartuta,
merkataritza sektore estrategikoa da euskararen normalizaziorako. Eta Zarautz
hain herri euskalduna izanda, bezeroari arreta euskaraz eskaintzeak balio
erantsia ematen dio.

. Datu horietan oinarrituta, bi aldeek uste dute beharrezkoa dela elkarrekin
jardutea ondorengo helburuak lortzeko:

II. HELBURUAK

a. Zarautzek berez duen erakargarritasun eta izaera komertziala indartzea,
herriko denda txikiak dauden gune komertziala bultzatuta eta sustatuta.

b. Merkatu-kuota mantendu eta handitzea. Publiko hartzaile honek izango
du lehentasuna:

o Erosketa guztiak edo zati bat Zarauztik kanpo egiten duten
zarauztarrak.

o Bigarren egoitzako turistak eta udatiarrak.

c. Bizitza komertziala antolatzea, garapen soziokomunitario orekatu eta
iraunkorreko tokiko eredu batetik abiatuta, bizi-kalitatea, identitate
soziokulturalaren garapena eta ingurumenaren babesa lortzeko.

d. Udal politikaren baitan merkataritzako sektorea kontuan hartzea,
Zarauzko dinamika sozioekonomikoan duen garrantzi errealarekin bat
etorriz.

e. Zarautzen turismoko, kulturako eta merkataritzako sektoreen artean
dagoen indar sinergikoa garatzea, Udalak eta MURKILek proposatutako
jarduerak koordinatuz, eta horrela batak bestea indartuz eta osatuz.

f. Euskarak merkataritzaren sektorean duen balioa azpimarratzea. Sektorean
euskararen erabilera handitzea ere helburu izango da, Udalarekin
lankidetzan eta haren laguntzarekin.

Helburu horiek lortzeko, hitzarmen hau sinatzen duten bi aldeek ondorengo
ekintzak egitea adostu dute:

IIILEKINTZAK
Zarauzko Udalak honako hau proposatzen du:

’;\ 1. Merkataritzako Bulego Teknikoa eta bertako ATC arduraduna: Udalak
laguntza ekonomikoa ematen jarraituko du Merkataritzako Bulego
Teknikoa eta bertako ATC arduraduna mantentzeko; Salegi kalea 14an
dauden udal lokaletan jarraituko du egoitzak gutxienez, programa hau
indarrean dagoen bitartean.

2. MURKILen aldeko dirulaguntza: MURKIL elkarteari dirulaguntza ematen
jarraituko du Udalak. Sektorea sustatzeko eta dinamizatzeko jarduerak eta
ekimenak era koordinatuan garatzen jarraitzeko asmoari eusten dio.

3. Laguntzak jarduerari eta ekimenei: Udalaren laguntza jasotzen jarraitzea,
MURKILek udalerriko merkataritza sustatzeko eta dinamizatzeko egiten
dituen jardueretan eta ekimenetan.

4. Udal Merkatua: Udal Merkatu berrituko solairuetako bat erakusketak
egiteko gune modura erabiltzen jarraitzea.

5. Merkataritzaren aldeko egitasmoak: Udalak herriko merkataritzaren
aldeko apustua egiten jarraituko du; helburu hori estrategikoa izango da
Udalak sustatzen dituen proiektu guztietan.

MURKILek proposatzen du:

1.- Animazio eta sustapen komertzialerako jarduerak, udalerriko jarduera
ekonomikoa dinamizatzeko. Jarduera-programa horretan, 2023 - 2024. urteetan
egiten diren ekintza desberdinak sartzen dira; batzuek HIRIGUNEren laguntza jaso
dezakete, eta beste batzuek ez.

2.- MURKILek Zarauzko Udalarekin lankidetzan jarraituko du, eta merkataritzako
sektorearekin lotutako ekitaldietan parte hartuko du, hala eskatzen bazaio.
Bestalde, udalerrian sektorearekin lotuta garatzen diren beste gaietan ere parte
hartuko du, esate baterako, Udal Plangintzako Aholku Batzordean eta
Euskararen Aholku Batzordean.

3.- MURKILek euskara sustatzeko kanpainak zabaltzen lagunduko du (ONGI ETORRI
EUSKARAREN HERRIRA, besteak beste).

Eta dokumentu honetan jasotakoarekin eta hitzartutakoarekin ados daudela
erakusteko, bi alderdiek agiri honen bi ale sinatzen dituzte, idazpuruan
adierazitako egunean eta lekuan. Bi alderdiek ale bana eskuratu dute.

Xabier Txurruka Fernandez Asuncion Fernandez-Campinun Gallego

Zarauzko Udaleko Alkatea MURKILeko lehenwi .

Zarautz, 2023ko urriaren 9an




